
MINUTI

Il-Minuti tal-Laqgħa Nru 13 li saret fil-31 ta’ Mejju 2023 kienu approvati.

PREŻENTAZZJONI TAR-RAPPORT “PERSONS WITH AUTISM AND PERSONS WITH ADHD – THE NEED TO UNDERSTAND AND IMPROVE SERVICES FOR FAMILIES IN MALTA”

IĊ-CHAIRPERSON (Onor. Katya De Giovanni): It-tieni item fuq l-aġenda tal-lum hija l-preżentazzjoni tar-rapport Persons with Autism and Persons with ADHD – The need to understand and improve services for families in Malta. Bi pjaċir nistieden lid-Dekan tal-Fakultà għat-Tisħiħ fis-Soċjetà, il-Professur Andrew Azzopardi, kif ukoll lis-Sinjura Maria Giulia Borg mill-Università ta’ Malta li se tkun qiegħda tispjega r-riżultati ta’ dan ir-rapport tassew interessanti, u li jidhirli li ġie kkummissjonat mill-Parlament innifsu.


IL-PROFESSUR ANDREW AZZOPARDI (Dekan tal-Fakultà għat-Tisħiħ fis-Soċjeta, Università ta’ Malta): Qabel ma ngħaddi l-kelma lis-Sinjura Borg, nixtieq nirringrazzja lil dan il-Kumitat għaliex naħseb li din kienet l-ewwel darba li l-Parlament ikkummissjona riċerka bħal din. Kien hemm diversi minnkom hawnhekk li xprunajtu l-idea sabiex issir riċerka. Irrid ngħid kemm isir xogħol importanti f’dawn il-kumitati għaliex intom tisimgħu ħafna lin-nies u mbagħad irreaġġixxejtu tajjeb f’dan is-sens. Dan huwa rapport ta’ iktar minn 300 paġna u għaddejtilkom diġà soft copy. Miegħi għandi wkoll żewġ hard copies tiegħu. Ippruvajt ma nagħmilx ħafna kopji imma jekk tkun tridu aktar kemm tgħaddu messaġġ mas-Segretarju tal-Kumitat.   

ONOR. DAVID AGIUS: Sinjura President, naħseb li b’xi mod jew ieħor, jekk għadna m’għamilnihiex, irridu naraw li npoġġu kopja ta’ dan ir-rapport fuq il-Mejda tal-Kamra.  

IĊ-CHAIRPERSON: Jidhirli li diġà tpoġġa. 

ONOR. DAVID AGIUS: Jekk le, naħseb li għandna npoġġuh u b’hekk ikun aċċessibbli għal kulħadd. Naħseb ukoll li rridu nkellmu lill-whips rispettivi tagħna u anke lil-Leader of the House u lill-Ispeaker, biex meta jkollna l-baġit tal-Parlament, ikollna parti mill-fondi ta’ dan il-Parlament sabiex nużawhom għal dawn it-tip ta’ riċerki. Kif rajt dan ir-rapport, u l-bieraħ rajt ukoll programm fuq it-televiżjoni, naħseb li huwa bidu tajjeb u li għandna nkomplu fuqu. 

IĊ-CHAIRPERSON: Onor. Agius, naqbel ma’ dak li qed tgħid u se nkun qiegħda nivverifika fuq jekk tpoġġitx kopja tar-rapport fuq il-Mejda tal-Kamra.  

ONOR. DAVID AGIUS: Jekk le, bħala Membri ta’ dan il-Kumitat nawtorizzawk sabiex tpoġġi kopja. 

IĊ-CHAIRPERSON: Naħseb li hemm qbil minn kulħadd dwar dan. Is-Sinjura Maria Giulia Borg.

IS-SINJURA MARIA GIULIA BORG (Università ta’ Malta): Jiena se nibda billi nintroduċi lit-tim li ħadem fuq dan il-proġett. Imbagħad we will go through the research objectives design. Dan naħseb li diġà kontu tkellimtu dwaru qabel imma importanti li we refresh our memories kif kien ir-research design. Imbagħad nispjegalkom kif saret id-data collection, ir-research findings u fl-aħħar ir-recommendations. Kif tistgħu tifhmu din hija riċerka estensiva ħafna li fiha 300 paġna. Fil-ftit ħin li għandna ma nistgħux ngħaddu l-findings kollha u allura we are going to select some of the most saliant u mbagħad tkunu tistgħu tkomplu tiddiskutu. 

Bħala tim kellek ir-research team magħmul mill-Professur Andrew Azzopardi, is-Sinjura Olga Formosa, is-Sinjura Annabel Cuff u Dr Elaine Burmingham, li konna very lucky to have her on our team. Imbagħad kellna t-technical advisory committee li kien magħmul minn Dr Claire Azzopardi Lane, Dr Kristina Bettenzana, il-Prof. Paul A. Bartolo u Dr Nathalie Buhagiar. Kif tistgħu tifhmu, dan l-istudju huwa estensiv ħafna, mhux biss minħabba li qed inħarsu lejn xi ħaġa daqstant delikata, imma wkoll għaliex l-ADHD u l-awtiżmu huma żewġ kundizzjonijiet vasti ħafna. Allura kellna dan it-tim biex jgħinna nagħmlu dan l-istudju.

L-ewwel research objective kien li naraw id-demographic dispersal ta’ dawn it-tip ta’ nies li għandhom l-Autism Syndrome Disorder u l-Attention Deficit Hyperactivity Disorder (ADHD) f’Malta. It-tieni objective kien li naraw x’tip ta’ servizzi għandhom għad-dispożizzjoni tagħhom fis-settur pubbliku, fis-settur privat u anke bħala NGOs u biex naraw ukoll kemm in-nies jafu bihom. It-tielet objettiv kien li naraw il-familji u l-individwi x’tip ta’ esperjenza qed ikollhom biex ikollhom aċċess għal dawn it-tip ta’ servizzi, kif ukoll kif jgħixu d-djanożi, x’tip ta’ servizzi hemm wara u x’tip ta’ assistenza jsibu. Ir-raba’ oġġettiv kien li nipprovdu rakkomandazzjonijiet. Ovvjament ma ridniex nieqfu billi ngħidu this is the status quo imma ridna naraw where do we need to go from there. Ridna naraw jekk hemmx diskriminazzjonijiet li qed isiru fuq persuni b’awtiżmu u b’ADHD. 

Ir-research design was very simple, bdejna bil-literature review fejn ħarisna lejn international journals u international studies, kif ukoll lejn x’hawn disponibbli f’Malta. Bdejna naraw x’inhuma l-awtiżmu u l-ADHD, u dħalna iktar fl-esperjenzi tan-nies. It-tieni stadju kien li niżviluppaw l-istrument tar-riċerka, fejn kien hemm questionnaires u anke interviews and so we developed those instruments. U importanti ħafna, given li anke konna qed nitkellmu ma’ nies vulnerabbli jew ma’ nies li jgħixu ma’ nies vulnerabbli, kellna nġibu ethical approval biex immexxu ‘l quddiem. Imbagħad bdejna bid-data gathering and analysis stage, fejn għamilna dawn l-interviews u questionnaires, we interpreted the findings sabiex fl-aħħar wasalna għal dan ir-rapport li għandkom quddiemkom. 

Bħala data collection kellna żewġ tipi; il-qualitative, li bażikament kienu interviews. Fil-fatt kellna tliet interviews mas-service users tal-autism li kienu adulti u tliet interviews mal-care givers, jiġifieri ma’ nies li jgħixu ma’ nies bl-awtiżmu. Kellna wkoll tliet interviews ma’ service users ta’ ADHD u tliet interviews ma’ care givers li jgħixu ma’ nies bl-ADHD. Din hija importanti to highlight, speċjalment fuq l-ispectrum tal-awtiżmu għaliex hemm ċerti adulti li they can still function, so they could reply, anke bl-ADHD. Imbagħad għat-tfal u anke għal nies li għandhom bżonn naqra iktar għajnuna ħarisna lejn il-care givers. 

Bħala quantitative data collection kien minn three questionnaires. Għandna questionnaires li saru mas-service users tal-ADHD u l-autism services kif ukoll mal-care givers biex naraw l-esperjenza tagħhom tas-servizz li jirċievu through this questionnaire. Ħarisna wkoll lejn is-service providers. L-ewwel rajna min qed jieħu s-servizz u mbagħad rajna x’inhi l-esperjenza ta’ min qed jagħti s-servizz. Għaliex mhux qed jilħqu lil kulħadd? Ippruvajna nifhmu wkoll x’inhuma l-ostakli li jeżistu. 

F’dawn il-ftit paġni li ġejjin I will go through some of the most research findings. Kif għidt, they are not the full thing, but I think they are the things which came out mostly. Żidna wkoll xi ftit quotes. Jien ekonomista bħala professjoni u n-numri nħobbhom imma fil-verità l-quotes u dawn l-istejjer li actually jagħtu the real taste ta’ dak li tgħaddi minnu l-persuna. Sibna li nies bl-awtiżmu u bl-ADHD qed jiltaqgħu ma’ diversi sfidi waqt li jkunu qed jikbru, speċjalment jekk ma jkunux diagnosed, imma jekk ikunu diagnosed, li ovvjament qed timpatta l-benessere tagħhom over their life course. Bħala djanjożi, meta staqsejniehom kemm kienu sodisfatti bid-diagnostic process kellna 56.25% tas-service users li qalu li jew ma kinux sodisfatti, li ma kienu sodisfatti xejn jew la kienu sodisfatti u lanqas mhux sodisfatti. Qed naraw ukoll li l-care givers kienu madwar 58% li tawna din ir-risposta. Kważi iktar minn nofshom, kemm is-service users kif ukoll il-care givers kellhom xi problema bid-diagnostic process. Din rajniha ħafna, speċjalment fuq in-nisa u anke fuq l-adulti. 

Bażikament, biex nagħtikom kuntest hemmhekk, qisu t-tool li tiġi wżata, speċjalment għall-ADHD, biex il-professjonisti jiddeċiedu jekk persuna għandhiex ADHD jew le, ġiet developed on young children li huma boys. Allura s-sintomi ġieli jkunu differenti fuq girls jew fuq nisa adulti, kif ukoll fuq irġiel adulti. Allura ħafna drabi, ġaladarba inti ħriġt minn dik it-threshold ta’ childhood jew inti tifla, it is much more difficult to diagnose it. Fil-fatt wieħed minn dawn is-service users qalilna li “none of the professionals knew; the information was in no way accessible. I searched but there was nothing about this diagnosis for adults”. Kif tistgħu tifhmu dawn il-persuni jħossu li hemm xi ħaġa imma ġieli jagħmlu s-snin imorru għand diversi tobba, u xorta d-djanjożi ma tkunx waħda tajba. Ġieli kellna każijiet – ħarġu wkoll f’dan l-istudju – ta’ persuna li for years on end ġiet mogħtija l-antidepressants meta mbagħad fl-aħħar irrealizzaw li kellha l-ADHD. Dik fuq id-djanjosi. 

Lack of services following diagnosis kienet ukoll xi ħaġa li ħarġet minn dawn ir-riżultati. Bażikament 91% of service users qalulna li wara li rċevew id-djanjosi ma kellhom l-ebda informazzjoni on how to handle the situation, kif se timpattahom is-sitwazzjoni, u fejn jistgħu jmorru għall-għajnuna. 82% tal-care givers qalu l-istess ħaġa. Din hija kwotazzjoni oħra; “you were scrambling around in the dark, you had to find your own way.”. Allura l-esperjenza li qed naraw minn dan l-istħarriġ u l-kwestjonarju hu li ġaladarba tkun diagnosed, you are quite left on your own! Trid tipprova ssib is-soluzzjoni għalik stess, speċjalment il-care givers u l-ġenituri tat-tfal iridu jsibu waħedhom it-triq ‘il quddiem. 

Meta mbagħad inħarsu lejn is-services after diagnosis naraw li hemm prevalenza ta’ servizzi mhux sodisfaċenti. Jekk inħarsu lejn is-service users, fejn staqsejniehom x’servizzi jużaw biex ikunu jistgħu jgħinu s-sitwazzjoni tagħhom, fl-aħħar sitt xhur 58% qalulna li ma kellhom l-ebda tip ta’ servizz. 11% qalu li hemm il-medication. 11% qalulna therapy u counselling. Huwa simili ħafna fil-każ tal-care givers. Huma tkellmu ħafna iktar fuq speech therapy jew similar councelling. Rigward medication naħseb li hija l-iktar għajnuna li qed isibu dawn in-nies, anke min-naħa tal-Gvern. Imma again reġgħet ħarġet dik it-trend li l-medication ġieli tkun out of stock jew ġieli tkun mediċina ġenerika u mhux dik li jkollhom bżonn. Għall-ADHD hemm mediċina li għandha effett ta’ tmien sigħat, imma ġieli jkun hemm disponibbli mediċina li għandha effett għal sitt sigħat! U r-riċetta tagħhom tkun għal mediċina li l-effett tagħha jkun ta’ tmien sigħat. U r-riċetta ġeneralment tiġġedded kull sena. Allura, jekk għandek dik ir-riċetta imma għandek biss pilloli effettivi għal sitt sigħat, ma tistax tmur tixtri. 

Meta staqsejniehom fuq l-aċċess għas-servizzi, kemm il-care givers kif ukoll is-service users qalulna li l-ikbar problemi li qed isibu huma l-waiting lists, il-lack of trained professionals u li xi kultant ma jkunux jifilħu jħallsu għas-servizzi. Rigward dawk li ma jifilħux iħallsu għas-servizzi importanti li nenfasizzaw li fis-settur pubbliku hemm servizzi, speċjalment għat-tfal. Sfortunatament hemm ukoll an age threshold, li qisu meta n-nies jitilqu mill-iskola jitilfu dawn it-tip ta’ servizzi u allura jkollhom ifendu għal rashom. Il-problema tas-servizz pubbliku hi li xi minn daqqiet ikunu very sporadic. Allura jekk trid sustained therapy ikollok tmur fil-privat. Li bdejna naraw mill-care givers hemmhekk hu li dawn iridu jagħmlu għażla x’servizz iridu jagħtu lil uliedhom. Se mmur għall-ispeech therapy? Se mmur għall-councelling? I cannot afford all, so I need to choose which services I will give.

Normalment it-tfal iż-żgħar, speċjalment dawk li jbatu bl-awtiżmu, if they are diagnosed, hemm tipi differenti ta’ servizzi, li jibdew anke from babyhood. ADHD jibda iktar tard għax normalment anke l-professjonisti jgħidulhom sabiex jistennew u jaraw jekk għandhomx ADHD jew le. Imbagħad, kif għidt qabel, ġaladarba titlaq mill-iskola hemm qisu lakuna. Iktar ma tikber u iktar ma l-persuna tixjieħ, hemm iktar nuqqas ta’ servizzi. U hemmhekk għandek 90% li ma kenux sodisfatti bis-servizzi għall-persuni ikbar fl-età. 50% ma kinux sodisfatti fl-età tal-iskola primarja. Allura n-nuqqas ta’ sodisfazzjon tiżdied iktar ma tikber il-persuna. Meta staqsejna għall-opinjoni tagħhom dwar the life outcomes kellna 70% tas-service users li qalulna li mhumiex sodisfatti f’termini ta’ social, independent living and employment opportunities. Meta staqsejniehom dwar kif jaraw il-ħajja tagħhom kellna din il-kwotazzjoni “why is it so difficult for me? Why is everything that other people do with no issues is so exhausting for me!?”

Bażikament, in the social, independent living and employment opportunities ma jħossuhomx sodisfatti u li hemm in-nuqqasijiet. Għall-care givers dan in-nuqqas ta’ sodisfazzjon jiżdied iktar u jilħaq it-80%. Hawnhekk ukoll jidħol l-inkwiet tal-ġenituri fejn dawn jgħidulek li bħalissa, anke fin-nuqqas ta’ riżorsi u fin-nuqqas ta’ terapiji li hemm huma jgħinuhom, imma jekk jiġu nieqsa huma t-tifel jew it-tifla tagħhom kapaċi jfendu għal rashom? Dak huwa ta’ inkwiet kbir għalihom. Kif għidna hemm tnaqqis radikali fis-servizzi tul is-snin. Meta staqsejniehom x’tip ta’ servizzi jaħsbu li jkollhom bżonn, il-care givers qalu ħafna speech therapy u behavioural therapy. Hemmhekk daħlet ukoll ftit l-indipendent living. 

Il-parteċipanti adulti semmew ukoll il-personal assistant, il-flexibility in services, l-autism friendly service access u l-career guidance. Eżempju jkun meta xi ħadd b’awtiżmu jew ADHD imur l-isptar biex jieħu servizz normali u hemm waiting list. Hemm waiting room mimlija nies. That could be a sensory overload for these people. Ovvjament mhux qed jgħidu li jridu xi vip lane, imma forsi jkun hemm kamra għalihom fejn forsi m’hemmx daqshekk storbju u m’hemmx daqshekk affarijiet għaddejjin. Hemmhekk fejn qed ngħidu autism friendly service access, fejn inti xorta tista’ tmur l-isptar, imma hemm xi ħaġa iktar speċjalizzata għalik. 

Tkellimna wkoll mas-service providers biex naraw x’inhuma l-problemi li qed jiffaċċjaw bħala service providers. 44% tal-ADHD service providers qalu li they cater for less than 100 clients. Il-prevalenza qed tiżdied, u allura għandna nuqqas ta’ supply hemmhekk. Kważi 40% tal-autism service providers cater for less than 200 clients. ADHD service providers provide mostly services to minors. Kien hemm 10 biss minn 25 organizzazzjoni li qalulna li għandhom adult services. L-autism services kienu ftit iktar catered for, anke għall-baby hood. Kif għidt qabel normalment l-ADHD narawhom iktar fi stadju tal-primarja, fejn minn hemmhekk jibdew is-servizzi. 60% tal-ADHD service providers u kważi 55% tal-autism service providers għandhom waiting list. Il-waiting list għall-ADHD kienu in the educational sector u in the social services sector, u kienu ranging from 13 to 18 months. Mela you have just been diagnosed with autism or ADHD, you are searching for services u jgħidulek li fadallek sena jew sena u nofs biex ikollok xi tip ta’ servizz! Bħala rakkomandazzjonijiet ... 

ONOR. DAVID AGIUS: Skużani ftit imma qabel ma mmorru għar-rakkomandazzjonijiet xtaqt nifhem xi ħaġa. L-ewwel nett nirringrazzjakom ta’ dan ix-xogħol li għamiltu. Tista’ tgħidilna kemm naħsbu li għandna persuni fil-pajjiż li jbatu bl-awtiżmu u l-ADHD? Għax altru għandna 20 ruħ, altru għandna 1,000 ruħ, u altru għandna 5,000. F’moħħi nixtieq inkun naf jekk dan l-eżerċizzju wasalniex għalih.

IL-PROFESSUR ANDREW AZZOPARDI: The straight answer is no. Hija kkomplikata ħafna. Li jmiss hu li nagħmlu studju ta’ prevalenza. Fil-fatt dik hija waħda mill-affarijiet li rridu nifhmu. Għandna problema li n-nies qegħdin f’postijiet differenti u aħna għandna din l-imbierka GDPR. Nixtieqkom li din forsi titkellmu ftit fuqha għax qiegħda teqridna fir-riċerka. At this stage, pereżempju, jien mort għand social worker tal-Aġenzija Sapport u għamluli assessment. Għamilli assessment is-social worker. Imbagħad insir naf li hemm servizz mill-Foundation Inspire jew minn xi NGO oħra. U jridu jerġgħu jagħmluli dak is-servizz. Jekk se jmorru għand psikjatra ma jistgħux jaqbdu dak l-assessment u jużawh imma l-psikjatra jrid jerġa’ jagħmel assessment hu. L-ewwel nett dawn qed jonfqu mijiet ta’ ewro għax dawn l-assessments huma expensive ħafna. Fil-fatt hawnhekk qed ngħidu bejn €300 u €1,000. Jiddependi mill-gravità, jiddependi minn kemm-il darba tmur, mill-istrumenti li jintużaw, eċċ. Apparti minn hekk għandek id-delay ... Jiġifieri jista’ ikollok identity card u magħha jkollok numru, b’hekk ma nasalx għalik imma nasal għal numru. Mela jekk rajt in-numru 27 ifisser li dak huwa t-tali bniedem. U jekk mort f’postijiet differenti dak in-numru 27 se jkun marbut ma’ dak il-bniedem. Hemm modi kif tipproteġi l-identità u ma jkunx daqshekk mifrux fl-istess ħin.

ONOR. DAVID AGIUS: Imma jekk illum għandna l-e-id u l-my health li suppost għandna kollox fihom ...

IL-PROFESSUR ANDREW AZZOPARDI: Probabbli tista’ issir hekk ukoll. Ma nafx. Trid tiġi estiża. Pereżempju, ikollok tifel bl-ADHD li qiegħed ġo skola. Hemmhekk jgħidulna għandna 800 reġistrati bl-LSEs magħhom u mbagħad tmur l-isptar u jgħidulek dak in-numru. Probabbli dak in-numru għandu ħafna doppji ġo fih ukoll. Għandek l-adulti li qed idumu ħafna sabiex jiġu diagnosed. Dawn ġieli jdumu s-snin! Għadni kif iltqajt ma’ persuna li ġiet diagnosed sentejn ilu. Jiġifieri għandek dawn il-problemi. Aħna nistgħu nagħmlu studji ta’ prevalenza, inħallu lin-nies jgħidulna huma u nieħdu sample ta’ x’qed jgħidu n-nies, imma hemm ċans kbir li jien għandi l-ADD u ma nafx. Allura kellna problema biha din, filwaqt li kellek il-limitazzjonijiet ukoll. Filwaqt li idealment ikollna dan in-numru, irridu ninżlu ħafna iktar fil-fond fuq kif se nġibu n-numru eżatt. Jekk ngħidulkom li hemm 5,000 u minflok ikun hemm 3,000 jew ikun hemm 7,000 inkunu qed nagħmlu nuqqas kbir. 

ONOR. DAVID AGIUS: Irrid nasal għal dan il-punt għax in-numri jagħmlu dik id-differenza. Jekk għandek policy recommendation biex nagħmlu xi ħaġa lil elf ruħ tiswilek €1,000 u jekk tagħmilha għal 5,000 se tiswik €5,000. Apparti l-flus u l-prattiċità tagħha, safejn naf jien konna tkellimna mal-Ministru Clyde Caruana li ġo dan il-pajjiż irid ikollna x’imkien, bażi, li jaqblu fuqha l-Education, tas-Social Security u l-Jobsplus. B’hekk jekk jien għandi kundizzjoni u qiegħed fl-Education, m’għandix immur ukoll għand tas-Social Services u l-Jobsplus imma tkun post wieħed. Mingħalija kellna naslu sabiex ikollna database komuni bejn sptar u Health, Edukazzjoni, Jobsplus, persuni b’diżabilità, eċċ, u allura jekk inti persuna b’diżabilità u qiegħda reġistrata mal-Kummissjoni, m’hemmx għalfejn tmur fil-postijiet l-oħra għax ikunu jafu bik. S’issa għadna ma wasalniex hemmhekk. 

IL-PROFESSUR ANDREW AZZOPARDI: Li nista’ noffrilkom hu li tagħtuni ftit żmien imma li nagħmel hu li naqbad l-entitajiet ewlenin, bħal pereżempju l-Health, l-Education, eċċ., u ngħidilkom kemm qed jgħidulna li għandhom service users. Imma xorta that will not equal the real number. 

ONOR. DAVID AGIUS: Għax jista’ jkollok id-doppji.

IĊ-CHAIRPERSON: Ħudu ftit paċenzja u nħallu lis-Sinjura Borg tlesti mill-preżentazzjoni l-ewwel. 

IS-SINJURA MARIA GIULIA BORG: Ħa nduru għar-rakkomandazzjonijiet. Dan l-istudju fih ‘il fuq minn 70 rakkomandazzjoni maqsumin fuq policy, health, education, social services, employment u research. Hawnhekk qbadna biss punti żgħar ħafna biex nagħtukom ħjiel tagħhom imma fil-verità hemm ħafna iktar. Bħala policy, waħda mir-rakkomandazzjonijiet tkun li nibdew inbiddlu d-diskors li nużaw. Din ngħiduha fuq ħafna temi u rridu nibdew nibdlu d-diskors li ngħidu fuq l-awtiżmu u fuq l-ADHD, li dawn huma parti min-normalità. Ovvjament hija kundizzjoni and we try to help these people as much as possible with the services available. Imma rridu nibdlu d-diskors li nużaw u forsi nibdlu wkoll it-taboo. 

Ovvjament dan iġib ukoll tibdil fil-mentalità tas-soċjetà kollha. Forsi anke nibdew minn diskorsi tal-politikanti tagħna jew tal-Gvern, kif juża ċerti termini meta jirreferi għal dawn l-individwi. Also to align services through approaches such as multi-agency planning, key worker as a client’s point of reference, eċċ. Pereżempju, f’dan il-każ, il-key worker as a client’s point of reference hija bħalma semmejt tal-isptar, fejn inti mort l-isptar, u jekk tkun bl-ADHD jew bl-awtiżmu se tkun overwhelming għalik x’ħin se ssib kamra mimlija nies. U allura kif tasal se ssib contact person li se jgħinek. U anke jekk sejjer is-social services jew fi kwalunkwe entità oħra tal-Gvern, se ssib lil xi ħadd li jgħinek. 

Bħala Health irid ikun hemm iktar taħriġ adekwat, forsi anke lit-tobba tal-familja jew kwalunkwe professjonist ieħor, speċjalment dawk li jiltaqgħu mat-tfal, ħalli ovvjament ikun hemm real time diagnosis kemm jista’ jkun. Għandna wkoll rakkomandazzjonijiet fuq support and treatment, li dan għandu jkun in real time. Wara li jkun hemm id-dijanjosi ma jistax ikun li nibqgħu nagħtuhom id-dijanjosi u ma nagħtuhomx soluzzjonijiet jew ma nagħtuhomx xi tip ta’ informazzjoni li jkollkom bżonn. Rigward Education naħseb li l-educators u l-professionals għandhom ikunu konxji iktar ta’ dawn l-early indicators u r-referral pathways. Jiġifieri mhux biss jaraw li t-tifel jista’ jkollu dawn il-kundizzjonijiet imma kif se jwasslu lill-ġenituri tiegħu dawn ir-referral pathways to detect these conditions. 

Ad hoc career guidance support, fejn il-guidance teacher tkun iktar konxja ta’ dawn l-affarijiet u tkun tista’ tiggwida ukoll lit-tfal u lill-istudenti bl-ADHD u bl-awtiżmu lejn is-sapport li jkollha bżonn kif ukoll lejn a transition pathway, fejn ġaladarba titlaq mill-iskola inti se ssib l-għajnuna li għandek bżonn u tkun tista’ tipprogressa b’mod normali f’ħajtek. A creative transition centre. Waqt li konna qed niddiskutu ma’ ċerti care givers kellna min pereżempju kellu t-tifel sospiż jew imkeċċi minħabba l-imġieba tiegħu u għax l-iskola ma fehemitx li hemm din il-kondizzjoni. Allura għandna nikkreaw transition centre biex anke dawn l-istudenti jiġu re-instated fl-iskola through more awareness. 

Fuq social services we should increase measures and incentives biex ikun hemm regular and daily support. Inti mhux biss għandek l-appoġġ ta’ psychiatrist jew speech therapist darba fis-sena imma jkollok daily support. So what can help the person to live day to day life in a normal way? We also have to ensure that the staff are trained and understanding. Din kienet throughout, li qisu ikun hawn iktar awareness minn kulħadd. Bħala employment we should give incentive and support companies to employ diagnosed individuals. ADHD people can be very highly functional but might find problems in the execution or in the executive part. Forsi jikkreaw ċerti tipi ta’ support systems biex xorta jkunu jistgħu jipparteċipaw fis-suq tax-xogħol while having their needs met. 

Again we need more awareness and understanding. Imbagħad fuq riċerka ovvjament irridu niżviluppaw guidelines for sick indidviduals and those living with ADHD, biex anke fix-xenarju lokali ta’ Malta we assist them through their major key milestones. Kif għidna it-tfal isibu support, imma ġaladarba titlaq mill-iskola, ġaladarba bdejt familja, ġaladarba kellek tixtri d-dar għandek dawn it-tip ta’ għajnuniet? Taf kif għandek taffronta l-ħajja? Għalhekk għandu jkun hemm ċerti guidelines to help out. Understanding the gender differences. Hemm il-problema li pereżempju nisa jew adulti huma iktar diffiċli to diagnose, u hemmhekk għandna nifhmu aktar the gender differences. Kif ukoll we need to explore counselling approaches. Counselling ma’ individwi bl-ADHD u bl-awtiżmu mhuwiex counselling normali. You need to help in certain episodes li jkollhom jew how to deal with sensory overload. Hemmhekk counselling approaches need to be more tailormade. 

Dak kollox min-naħa tagħna. Ovvjament jekk għandkom xi mistoqsijiet aħna nipprovaw inweġbuhom mill-aħjar li nistgħu. 

IĊ-CHAIRPERSON: Nirringrazzjak u nawguralek. Issa se ndur għall-Membri tal-Kumitat biex nara jekk għandhomx xi mistoqsijiet. L-Onor. Romilda Zarb. 

ONOR. ROMILDA ZARB: L-ewwel nett prosit tal-preżentazzjoni u tal-istudju li ħejjejtu. Interessanti ħafna u naħseb li tana l-way forward lil fejn għandna nimxu ‘l quddiem. Semmejna l-issue ta’ gender differences meta tiġi biex tagħmel diagnosis. L-issue hija biss lokali jew inkella hemm ukoll issues fuq livell Ewropew? U meta nħarsu lejn primary care providers, naqbel li għandu jkun hemm xi forma ta’ training. Ma nafx jekk għandux jiġi kkunsidrat li jiddaħħal bħala parti mill-kurrikulu jew inkella, jekk għandna professjonisti diġà lesti fil-qasam, jekk għandniex inħarsu lejn xi forma ta’ online training? Dan għaliex jiena nemmen li meta nagħtu t-training inkunu qegħdin inżommuhom aġġornati mal-affarijiet kollha li jkunu għaddejjin. Importanti  wkoll li ma nħarsux biss lejn l-għalliema, GPs u nurses imma ninkludu wkoll l-ispiżjara għax hemmhekk għandek frontliner ieħor. L-ispiżjar qiegħed viċin ħafna tal-komunità, u allura hemmhekk nemmen li għandna ninkluduhom ukoll. 

Semmejna wkoll il-kunċett ta’ professjonisti, li meta dawn in-nies imorru minn professjonist għal ieħor ikollhom jerġgħu jagħmlu l-assessment. Issa jekk persuna tmur għal assessment u mbagħad wara tgħaddi għand professjonist ieħor, dak il-professjonist ikun lest li jaċċetta l-assessment li jkun għamel il-kollega tiegħu? Forsi jista’ ikun hemm xi tip ta’ protocol f’dan ir-rigward. 

IS-SINJURA MARIA GIULIA BORG: Din tad-diagnosis tal-gender hija xi ħaġa li tinstab globalment għax hija parti mit-tools that are being created. Ovvjament hawn Malta, since we are still starting in this area, għadna qegħdin nimxu ‘l quddiem sabiex insibu s-soluzzjonijiet għaliha. Jintuża d-Diagnostics Statistics Module, fejn ikun hemm sintomi differenti, u jekk pereżempju timmarka tliet sintomi minn ħamsa jgħidulek li inti għandek l-ADHD. Dawk is-sintomi kienu bbażati fuq subien żgħar. 

ONOR. DAVID AGIUS: Tista’ terġa’ tispjegaha din jekk jogħġbok?

IS-SINJURA MARIA GIULIA BORG: Id-Diagnostics Statistics Module jitratta mental health issues u jagħtik sintomi differenti ta’ kif il-persuna tista’ turi dawn is-sintomi ta’ kull mental health condition. Imbagħad jekk inti pereżempju timmarka tlieta minn dawn il-ħames sintomi, allura inti għandek l-awtiżmu jew l-ADHD. Ovvjament hemm mental health issues oħrajn. Dawn l-għodod li qed jiġu wżati għall-ADHD b’mod speċjali, kienu bbażati fuq studji li saru fuq young boys s’issa. Imma s-sintomi fuq in-nisa jew fuq il-bniet joħorġu ħafna iktar differenti, huma ħafna iktar kalmi ħa ngħidu hekk. Normalment ADHD kids who are boys are much more on the hyperactivity side. Jekk inti tara hyperactivity f’tifel imma mhux f’tifla, you might say li din mhux ADHD għandha.

ONOR. DAVID AGIUS: Min jużahom dawn l-għodod?

IS-SINJURA MARIA GIULIA BORG: Dawn l-għodod jintużaw mis-psychiatrists u s-psychologists.

IL-PROFESSUR ANDREW AZZOPARDI: Ġeneralment l-assessments isiru mis- psychologists. 

IĊ-CHAIRPERSON: Assessment huwa reserved activity tas-psychologists u ġieli jagħmluha wkoll il-communication therapists.
ONOR. DAVID AGIUS: Jien qed nifhem li inti qiegħda tipproponi li pajjiżna jagħmel għodod aħjar u li jinkludu wkoll lin-nisa? 

IL-PROFESSUR ANDREW AZZOPARDI: B’mod ġenerali. Ħafna drabi l-perċezzjoni tal-imġieba fuq is-subien hija differenti. Ħu mill-ħabs. Għada kif ħarġet storja li hemm 26 priġunier mara l-ħabs. Aħna għamilna studju fuq hekk. Jekk tara s-sentenzi li jingħataw, jekk mara tisraq u raġel jisraq hemm ċans li s-sentenzi jkunu jvarjaw ukoll. Hemm qisu din il-perspettiva differenti, u li minn meta jkunu żgħar, qisu mhux aċċettabbli li tifla tkun imqarba. Mentri tifel li jkun imqareb kważi kważi niggustawh! Jiġifieri għandek dawn il-fatturi soċjali wkoll. Dawn huma problemi internazzjonali u mhumiex marbutin magħna biss. 

Rigward il-kommunikazzjoni bejn il-professjonisti naħseb li hemm issue ta’ disconnection. Dik hija waħda mill-affarijiet li ħarġet b’mod qawwi fl-istudju. Hemm disconnection kbira bejn in-nies involuti fil-proċess, kemm min-naħa tal-carers u l-professjonisti, il-waiting lists, il-communication, eċċ. Ħa nagħti eżempju żgħir. Waħda mill-affarijiet li tara fost dawk li jiġu diagnosed b’xi kundizzjoni mentali ta’ xi forma jew oħra hi li dan imurlek għand in-neuropsychologist pereżempju. Mela l-ewwel jibagħtek għand tal-qalb, imbagħad tal-qalb jibagħtek għand tal-kliewi u mbagħad tal-kliewi jibagħtek għand il-psikjatra. Ħafna drabi ma jkunx hemm connection. Is-settur privat f’dan il-qasam sar industrija kbira. Issa jien m’għandix problema li trid tħallas għas-servizz. L-unika problema li għandi fiha hi li jekk inti ma jkollokx ir-riżorsi biex tmur fil-privat, iċ-ċansijiet li tinqeda fil-ħin jew f’ħin raġjonevoli se jibda jonqos. Ġieli l-proċess jeħodlok sentejn biex inti tasal għal xi forma ta’ understanding. U ġieli it takes a life time. Illum il-ġurnata l-problema naqset ħafna imma xorta teħodlok ħafna u ħafna żmien. 

ONOR. ROMILDA ZARB: Rigward it-training.

IS-SINJURA MARIA GIULIA BORG: Naħseb l-ideali li tkun mas-CPD għax kif qed ngħidu dawn l-affarijiet qed jevolvu wkoll. So it’s useless to do one course now and you’re set for life. It’s something that needs to be ongoing. 

IĊ-CHAIRPERSON: Iktar rimarki? Dr Elaine Burmingham.  

DR ELAINE BURMINGHAM (Research Analyst mal-Kumitat Permanenti dwar l-Affarijiet Soċjali): Rigward din il-problema tal-gender semmewha ħafna l-adulti bl-ADHD. Kif qalet tajjeb il-kollega, spjegawlna li meta għandek tifel hyperactive jew impulsive, mela dik assoċjata ma’ ADHD. Il-girls ma jkunux hekk. L-ADHD toħroġ fil-girls meta the executive function kicks in. X’inhi l-problema? Meta inti tkun għadek żgħira se teħodlok ħsieb kollox l-omm, il-missier jew xi ħadd kbir. Fil-mument li inti mort fis-sekondarja, għandek 11 jew 12-il sena, f’daqqa waħda trid tibda tieħu ħsieb l-affarijiet inti. Mela għandek l-assignments, il-homework u l-eżamijiet li trid taħseb għalihom inti. U hemmhekk fejn jibdew ibatu l-girls. Imma hemmhekk jassumu li dik hija biss għax inzertaw slow learners jew għax forsi mhux tajbin fl-iskola. Ma jassoċċjawhiex ma’ ADHD. 

Dan l-executive function se jkompli jitfagħhom lura iktar ma jikbru. Għaliex? Għaliex meta kbirt qed tieħu ħsieb kollox inti. Jekk iżżewwiġt jew mort tgħix għal rasek trid tieħu ħsieb dawn l-affarijiet kollha inti. Kellna pereżempju nies li qalulna li huma għandhom ADHD u t-tfal tagħhom għandhom l-ADHD ukoll u l-familja tagħhom qiegħda tbati. Għaliex? Għax għandhom l-ADHD tax qalulna. Jien neħel il-penalties għax it-tax form ma ndaħħalhiex fil-ħin, flus żejda għax nixtri l-ikel u ninsa li xtrajt l-ikel u nispiċċa narmih, flus żejda għax ninsa nagħmel il-load tal-ħwejjeġ jew nagħmilhom tliet darbiet u nħallihom fil-machine, bil-konsegwenza li jkolli mmur nixtri ħwejjeġ ġodda. Flus żejda għax m’għandix platti għax ma ħsilthomx u allura nixtri d-disposables. Dawn huma kollha affarijiet li forsi għalina huma strambi imma għal nies li jbatu bl-ADHD huma realtà ta’ kulljum. 

Meta jiġu għad-diagnosis semmewlna ħafna l-fortuna ta’ min tinzerta bħala psychologist. Allura bejniethom jipprovaw jgħidu lil xulxin biex imorru għand it-talija u mhux għand l-oħra għax it-talija forsi tifhem ftit iktar u tista’ toħroġlok diagnosis mentri l-oħra se tgħidlek li m’għandekx ADHD. But it shouldn’t be this way. Kien hemm każ ta’ persuna li l-ewwel tawha pilloli tad-depression, imbagħad tawha pilloli tal-ansjetà u għalkemm għadu ma ħarġilhiex id-diagnosis tal-ADHD, fil-mument li bdiet tieħu r-Ritalin her life settled down. Hemm dawn il-problemi fejn jidħlu n-nisa, li kieku jkollhom diagnosis kif suppost għas-sintomi speċifiċi tagħhom, life would be much easier for them. 

IĊ-CHAIRPERSON: Aktar rimarki? L-Onor. Chris Agius.

ONOR. CHRIS AGIUS: Aktar milli mistoqsijiet xtaqt nagħmel ftit kummenti. Xtaqt li qabel xejn ngħidilkom prosit ta’ dan ir-rapport għax għalija kien ta’ eye opener kbira. U dan għaliex minkejja l-iżviluppi li saru fix-xjenza, u minkejja s-servizzi li noffru f’kull settur u għal kull kundizzjoni li teżisti, naħseb li f’dan il-qasam we lack a lot. Almenu minn dak li joħroġ minn dan ir-rapport. Sfortunatament naħseb li qed nitkellmu fuq kundizzjonijiet li sa numru ta’ snin ilu forsi ma kinux daqshekk magħrufa minn kulħadd. Tifel li llum għandu kundizzjoni ta’ hyperactivity, qabel konna ngħidu li dan tifel imqareb u ma konniex ngħidu li dan autistic jew ibati mill-ADHD. Illum però ix-xjenza tant kibret li qegħdin nidentifikaw it-tfal minn età żgħira, l-iktar is-subien, li għandhom din il-kundizzjoni. 

Però, sfortunatament, kif qal ukoll il-Professur Azzopardi, is-servizzi they lack a lot. Tweġġa’ qalbek meta tiltaqa’ ma’ familji - u naħseb li aħna l-politiċi llum niltaqgħu ma’ ħafna nies u ma’ ħafna sitwazzjonijiet simili – li għandhom tfal b’dawn il-kundizzjonijiet, li jitolbu l-għajnuna u din ma tiġix. Tifel ta’ tlieta, erba’ jew ħames snin non-verbal. Tweġġa’ qalbek għax tixtieq tgħinu u ma tistax. Naħseb li mbagħad hemmhekk toħroġ id-differenza għal darb’oħra bejn min jiflaħ iħallas u min ma jiflaħx iħallas. Is-servizzi qegħdin hemm imma dawn jiswew ħafna flus. Il-Prof. Azzopardi semma li fil-privat trid bejn €300 u €1000. Din il-ġimgħa kelli każ ta’ wieħed li għandu tifel ta’ ħames snin, li huwa non-verbal, li qiegħed jieħdu fil-privat imma ma jiflaħx iħallaslu iktar minn tliet sigħat darbtejn fil-ġimgħa!

Allura naħseb li dan ir-rapport huwa importanti ħafna, anke għal din il-Kamra, sabiex anke aħna bħala Deputati li nirrappreżentaw lin-nies, li nkunu nafu li fadal ħafna aktar xi jsir f’dan is-settur. Il-bniet, kif semmiet is-Sinjura Borg, naqbduhom tard. Però jekk is-subien qegħdin naqbduhom daqshekk kmieni, irridu naraw x’jista’ jsir sabiex insalvaw iktar tfal. Semmejna kemm jiswew flus is-servizzi. Jien naf b’każ ieħor ta’ tifel li għal ħames snin kien non-verbal, imma għax il-ġenituri tiegħu jifilħu jħallsu, illum dan it-tifel lanqas tinduna li għandu kundizzjoni. Ovvjament il-ġenituri tiegħu kienu jifilħu jħallsu għas-servizzi kollha eżistenti u lit-tifel ġabuh f’sitwazzjoni li llum ma timmaġinax li jbati minn din il-kundizzjoni. 

Min-naħa tiegħi nerġa’ ngħidilkom prosit ta’ dan ir-rapport. Naħseb li din il-Kamra hemm bżonn li tagħmel follow-up għal dan ir-rapport ħalli naraw kemm nistgħu nimbuttaw ħalli s-servizzi jiżdiedu. Irridu nagħtu iktar servizzi. Sar studju dwar kemm kienet din il-kundizzjoni għaxar snin ilu, ħames snin ilu u kemm hi llum? Ta’ kemm età konna naqbduhom għaxar snin ilu, ħames snin ilu u ta’ kemm età qegħdin naqbduhom illum? Kemm tjiebu għaxar snin ilu t-tfal jekk konna naqbduhom u llum, bis-servizzi li suppost żdiedu? Kemm qed titjieb il-kundizzjoni tat-tfal? U allura, naħseb li hemm bżonn li nkomplu nimbuttaw. 

Naħseb li dan ir-rapport m’għandux ikun stand alone imma rridu naraw x’follow-up hemm bżonn li jsir fuqu. Importanti li dan ir-rapport ma jiġix diskuss u jingħalaq f’dan il-Kumitat, u jsir parti mill-istorja tad-diskussjonijiet ta’ dan il-Kumitat. Allura naħseb li iva, bejnietna dan il-Kumitat għandu funzjoni importanti ħafna. Hemm bżonn naraw x’irridu nagħmlu. L-ammont ta’ tfal qiegħed jiżdied, u jekk verament irridu nkunu ta’ servizz għas-soċjetà rridu naraw li nkomplu nimbuttaw biex mhux naqbdu t-tfal ta’ età iżgħar imma li noffrulhom is-servizzi meħtieġa. Għall-grazzja t’Alla dan il-pajjiż joffri ħafna servizzi f’sull settur, u allura iva, jekk hemm bżonn inżidu iktar esperti f’dan is-settur, ejjew nimbuttaw ħalli nsalvaw aktar tfal qabel ikun tard wisq għalihom u ma jkunx jista’ ikollhom ħajja normali. 

Nerġa’ ngħidilkom prosit ta’ dan ir-rapport interessanti ħafna. Naħseb li ħafna minna lanqas biss nafu bih u lanqas nafu li jeżistu dawn id-diffikultajiet. Min ma jaħbatx ma’ familja li għandha tifel b’kundizzjoni bħal din ma jistax ikun jaf kemm hija diffiċli sabiex ikollhom is-servizzi li jixtiequ. Għalhekk nabraċċa dak li qal l-Onor. David Agius, li iva hemm bżonn nibqgħu nimbuttaw ħalli jkollna iktar studji. Però, wara li nagħmlu l-istudji naraw li we put them into practice u naraw x’hemm bżonn isir.

IL-PROFESSUR ANDREW AZZOPARDI: Nirringrazzjak ħafna tal-kliem ġentili tiegħek. Kultant naħsbu li qisek tkun trid tbiddel id-dinja f’dan is-sens imma xi kultant ikunu biss affarijiet żgħar. Ħalli nagħti eżempju żgħir ta’ xi ħadd li jaħdem miegħi x-xogħol. Din l-omm għandha tifel bi grad pjuttost għoli u kumpless ta’ awtiżmu u għadu żgħir. U kienet se titlaq mix-xogħol. Dak x’kien ifisser? Iktar pressjoni fuqha. Kienet se titlaq mix-xogħol għax ma setgħetx titfa’ aktar piż fuq il-ġenituri tagħha għax dawn kienu qegħdin jikbru. Ix-xogħol taħdem sal-4.30 p.m. u sal-5.00 p.m. u sakemm tasal lura d-dar trid tliet kwarti jew siegħa oħra. Allura ma setgħetx tkompli taħdem. X’għamilna? Għamilt ħaġa sempliċi ħafna u ddeċidejt li din taħdem mix-xogħol sat-3.00 p.m. u mbagħad tkompli l-aħħar siegħa u nofs mid-dar. Mela titlaq mix-xogħol biex tiġbor it-tifel u toqgħod miegħu sakemm jissettilja. Wara mbagħad tkompli taħdem is-siegħa u nofs l-oħra d-dar. B’hekk ma tilfitx l-impjieg, in-nofs ta’ nhar ta’ filgħodu tagħmlu aħjar u l-output tagħha baqa’ l-istess. 

Għandna problema kbira bil-psikologi għaliex dawn qed jistennew sakemm iġibu l-warrant mal-Gvern u jkollhom jagħmlu sentejn bħala psychology practitioners. U dawn huma nies tajbin ħafna. Dawn qed iżommuhom fl-iskala tas-sistema edukattiva u jħalluhom bil-ħinijiet tax-xitwa waqt is-sajf ukoll meta barra lanqas nemusa ma tara! Allura qed jistennew ftit, jagħmlu s-sentejn tal-obbligu sakemm iġibu l-warrant u mbagħad jitilqu fil-privat. Għaliex? Għax ġurnata jew jumejn xogħol u jġibu ta’ ġimgħa sħiħa. X’hemm bżonn isir? Aktar flessibilità. Pereżempju, li jkunu jistgħu jagħmlu r-rapporti d-dar u li jkollhom ftehim kollettiv aħjar, li suppost qed jinħadem. Dawn qed jitilqulna mis-sistema. 

Allura n-nies li taħdmu magħhom intom - naf kemm ħafna minnkom taħdmu ma’ nies on the ground - għandhom bżonn is-servizzi tal-Istat. Let’s not fool ourselves. Dawn ma jifilħux imorru għand clinician u jħallsu €50 kull sessjoni u għalhekk għandhom bżonn is-servizzi tal-Istat. Mhux għax l-Istat ma jridx iħallas imma għax qed isiru operational decisions which boggle the mind xi kultant! Jien għadni konvint li ma rridux aktar flus. Dejjem niġġieldu għal iktar servizzi, għal iktar nies u għal iktar flus fis-settur soċjali, imma ma ninsewx li aħna nonfqu €2 biljuni fuq servizzi soċjali! Nonfqu €900 miljun fuq l-edukazzjoni. Fil-qasam soċjali l-Gvern jonfoq €10 biljun f’leġislatura! Lanqas ngħidha ma naf għax teħilli ġo griżmejja! Nibda ngħid imma possibbli għandna bżonn daqshekk iktar!? I believe that we need to get ourselves organised better.

ONOR. RANDOLPH DE BATTISTA: Dan huwa suġġett li min huwa involut mil-lat personali fih jaf kemm ibatu n-nies. Qed niftakar bħalissa ġenitur ta’ xi ħadd ta’ 11-il sena li nfaqa’ jibki quddiemi bil-ferħ għax ftit tal-ġimgħat qabel it-tifel tiegħu ġie diagnosed u beda jieħu r-Ritalin u l-ħajja ta’ din il-familja nbidlet kompletament. Dan il-ġenitur infaqa’ jibki quddiemi bil-ferħ. Fetaħ qalbu biex jgħidli li t-tifel tiegħu, u l-familja kollha, fl-aħħar qed jaġixxu b’mod li huwa ħafna iktar organizzat u l-kundizzjoni tat-tifel mhux qiegħda taffettwalhom ħajjithom. 

Naf li fil-preżentazzjoni semmejtu l-ADHD imma mis-service users li tkellimtu magħhom kien hemm nies bl-ADD? Kemm kien hemm? Kien hemm differenza? Jien m’iniex professjonist imma f’moħħi ADHD hija aktar faċli li taqbadha għax għandek l- H tal-hyperactivity. Fl-ADD jista’ jkollok ħafna nies li huma pereżempju bravi fl-iskola imma għandhom ċerti sintomi li ma jinqabdux jew li forsi jinqabdu aktar tard. Din twassalni għall-mistoqsija l-oħra. Hemm numru ta’ nies li tkellimtu magħhom li huma adulti. Jista’ jkun qed nassumi ħażin imma qiegħed nassumi li dawn ma ġewx diagnosed f’età żgħira. Allura hemm minnhom li ġew diagnosed reċenti? Hemm differenza bejn ADHD u ADD fin-nies li ġew diagnosed? Illum il-ġurnata f’liema età qed naqbduhom lin-nies? Hemm differenza bejn professjonist u ieħor? Ma rridx nitfa’ dell ikrah imma hemm differenza bejn xi ħadd li għadu kif beda u ħa l-edukazzjoni riċentement u forsi xi ħadd li għandu metodi daqsxejn iktar tradizzjonali? Tinkwetani ħafna l-quote li qrajt hawnhekk ta’ service user fejn qalilkom; “Doctors are not aware of the difference in expressing pain. They think, okay, so autism is the stereotypical five-year-old boy who doesn't speak ...”.

Dik tinkwetani ħafna lili. Tinkwetani wkoll għaliex hemm kundizzjonijiet oħra li m’għandhomx x’jaqsmu mas-saħħa mentali, u qed jiġuni f’moħħi l-fibromyalgia u l-ME, li r-risposti li jingħataw is-service users meta jmorru jkellmu tabib hi li m’għandhom xejn jew li huma għażżiena! Din lili tinkwetani wkoll. Veru li s-servizzi jingħataw u importanti, imma f’dan il-punt hemm bżonn iktar li nrawwmu kultura ta’ rispett u l-għarfien tad-differenzi ta’ bejnietna għax dik imbagħad tolqot lil min għandu l-kundizzjoni fuq il-post tax-xogħol. U allura l-kollegi fuq il-post tax-xogħol qed jifhmu li xi ħadd għandu issues ta’ saħħa mentali, li xi ħadd huwa trans, eċċ. Jekk nifhmu d-differenzi ta’ bejnietna u nuru r-rispett lejn xulxin ikollna soċjetà ħafna aħjar. Naħseb li aħna l-politiċi għandna bżonn inrawwmu iktar dawn l-affarijiet. 

It-tieni ħaġa li rrid insemmi hija fuq il-mental training u l-mental wellbeing. Naħseb li illum il-ġurnata ċerti professjonisti fil-privat jgħallmuna fuq ċerti servizzi inkredibbli li jeżistu llum. Ngħid jien li hija ħasra li jeżistu fil-privat biss. U naħseb li l-Istat għandu jinvesti fihom. Pereżempju, li jkollna mental gym u mental training għat-tfal. Jekk inrawwmu kultura fejn bħalma huwa normali li tmur għand id-dentist ta’ età żgħira, daqshekk ieħor huwa normali li tieħu ħsieb is-saħħa mentali tiegħek, naħseb li kemm bħala diagnosis u kemm bħala ħajja ta’ kulħadd, tkun ħafna iktar faċli.

IL-PROFESSUR ANDREW AZZOPARDI: Rigward l-ADD u l-ADHD m’għandniex differenza. Ma identifikajniex id-differenza. They are two kettles of fish u kif qed tgħid inti, il-hyperactivity għandha tendenza li tinqabad b’iktar faċilità.  

IĊ-CHAIRPERSON: Jekk nista’ ngħid xi ħaġa f’dan ir-rigward, kien hemm qisu żvilupp. Fi żmieni meta kont qiegħda nistudja jien, fid-disgħinijiet, konna ngħidulha ADHD biss. Imma mbagħad sirna ngħidulha wkoll ADD għaliex il-hyperactivity tista’ tkun preżenti u tista’ ma tkunx. U meta tgħid ADD, peress li hija Attention Deficit Disorder, il-hyperactivity it still lends to attention deficit, so it’s implied.

IL-PROFESSUR ANDREW AZZOPARDI: Fakkartni f’punt verament importanti Onor. De Battista. L-imġieba ta’ dawn il-persuni, meta ma nidentifikawhiex u ma niħdux ħsiebha, apparti l-iskumdità tal-familja u diffikultajiet ta’ integrazzjoni fis-soċjetà, għandek ukoll prevalenza enormi għall-kriminalità. Dak huwa punt li naħseb irridu nistudjawh. Hemm studji barra minn Malta li jindikaw li fil-ħabsijiet hemm inċidenza għolja ta’ inmates li jkollhom ADD jew ADHD. Għax minħabba l-impulsività, eċċ., li it’s almost raison d'etre għal dan ... Fejn tidħol l-identifikazzjoni, li qed issir iktar kmieni, qed ikun hemm iktar awareness. Għandna ġenituri intelliġenti ħafna u għandna ġenituri ħafna iktar esiġenti. Kultant il-professjonisti they find it difficult ta’ handle them imma dik problema tagħhom. U jridu jitgħallmu l-professjonisti, f’kull qasam. Dak huwa importanti ħafna. 

Però qegħdin nindunaw li hemm problema very early on. Però il-problema mhijiex dik imma hija li meta nidentifikaw early on, kemm indumu mbagħad nistennew biex issir id-djanjosi u biex imbagħad jingħata t-trattament. Għad hemm stigma fuq ir-Ritalin f’ċerti oqsma għax hemm il-biża’ li jekk se titfgħu fuq il-medication minn ta’ età żgħira dan se jidraha. Iva, hemm differenza bejn professjonisti u professjonisti oħra. F’ċerti oqsma, bħall-psikjatrija, illum għandna cohort ta’ psikjatri żgħażagħ ġodda li huma straordinarjament tajbin. L-istess fil-psikoloġija u fil-mediċina. F’diversi professjonijiet. Hemmhekk għandna qisu ċaqliqa tajba anke f’termini ta’ kif jaddattaw. Having said that ma rridux narmu lin-nies b’esperjenza. Kultant tabib u speċjalista tal-esperjenza jkollu forsi inqas għarfien tat-techniques reċenti imma mbagħad ikollu valur miżjud f’affarijiet oħra. 

Imma t-taħriġ qed jitjieb u l-professjonisti qegħdin ikunu aħjar. Hemm ukoll il-fattur li minħabba li qed jiżdiedu, il-ġenituri qed ikollhom minn fejn jagħżlu. Hawnhekk għandna rwol importanti ħafna tal-NGOs għaliex dawn jiggwidaw ħafna lil xulxin. Waħda mill-affarijiet li semmiet il-kollega tiegħi hija l-clinics. Donnu ma nistgħux nitgħallmu li biex naqilgħu tifel biex tieħdu għall-assessment, neħduh is-CDAU fl-10.00 a.m. u ntellfulu jumejn skola! Dik hija redikola. Jekk ittellfu ġurnata skola ħarbattu! Naħseb li hemmhekk għandna bżonn nieħdu deċiżjoni. F’Richmond fl-Ingilterra kont rajt clinics li għandhom tliet timebands; filgħodu, waranofsinhar u filgħaxija. U hemmhekk ikollok l-esperti kollha f’post wieħed, allura inti tgħaddi minn persuna għal oħra fi klinika waħda mingħajr ma ttellef lit-tifel l-iskola jew l-istudju. 

Jien is-soltu ngħidilkom biex tagħtuna aktar għax għandna bżonn aktar imma sinċerament hawnhekk għadni miniex konvint li għandna bżonn iktar f’termini ta’ flus. Imma għandna bżonn norganizzaw ruħna. What does it take a clinic biex issir filgħaxija? Trid deċiżjonijiet. Trid is-support tal-unions u trid is-support tal-professjonisti. Naf li mhijiex faċli. Trid is-support tal-infrastruttura. Imma dak huwa li għandna bżonn. M’għandniex bżonn nivvintaw xejn iktar. Onorevoli, inti għamilt punt vera eċċellenti, mingħajr ma ninstema’ patronizzanti, imma veru kien punt eċċitanti u interessanti. Waħda mill-iktar affarijiet li għandna bżonn nagħmlu, u hawn jidħol l-irwol tal-iskejjel, huwa li napprezzaw id-differenzi. M’hemmx bżonn li jkunu differenzi kbar, jekk intix gay jew le, jekk intix iswed jew abjad, jekk intix Malti jew Libjan. That will make a difference. Għaliex meta dak it-tifel jew dik it-tifla toħroġ u ssir perit, imbagħad se tifhem għalfejn dik il-bankina jew dak il-lift li m’għamiltx, għalfejn għandek bżonn tagħmlu. That has to come through socialisation at an earlier stage. Hemmhekk ma naħsibx li qed ninvestu biżżejjed. 

IS-SINJURA MARIA GIULIA BORG: Biex nerġa’ mmur lura għall-punt tad-differenza bejn ADD u ADHD, minkejja li m’għamilniex dik id-differenza, imma xorta rnexxielna naqbdu xi nies li għandhom iż-żewġ kundizzjonijiet. Fis-service users b’ADHD u awtiżmu u fil-care givers kien hemm 32. Hemmhekk nistgħu naraw li l-problemi jkunu exponentially ... So that is something to keep in mind.

ONOR. DAVID AGIUS: X’sibtu fir-rapport dwar is-CDAU? Forsi tispjegawlna ftit il-bżonnijiet. Is-CDAU għaliha huwa kruċjali. Jien ilni nagħmel numru ta’ mistoqsijiet fil-Parlament fuq hekk. Naħseb li trid taqa’ u terġa’ titla’ jew tmur x’imkien ieħor. Lanqas naf illum jekk hijiex tal-Health, tal-Edukazzjoni jew tas-Servizzi Soċjali. Minn dak li sibtu, l-ADHD hija kkunsidrata bħala diżabilità? Jekk hija kkunsidrata bħala diżabilità dawn il-persuni għandhom dritt għas-servizzi soċjali? U qegħdin jieħdu servizzi soċjali? Meta dħaltu fuq servizzi tal-ADHD, u għamiltu d-djanosi ... Hawnhekk f’dan ir-rapport qed ngħidu li għandna persentaġġ għoli ta’ users li mhumiex qed ikunu sodisfatti bid-djanosi. Jien qed nifhem li għandek xi ħadd bl-ADHD sakemm ġie deċiż x’għandu. U qed ngħidu li very dissatisfied għandek kważi 20%. X’inhi l-problema? Why? U hawnhekk għedtu li “caregivers pointed out that a late diagnosis is an added hardship on the child and the family as it inevitably delays medication and therapy.”.

Meta nagħmlu din id-djanosi, x’qed iżomm biex ikollna dawn id-delays? Għaliex mhux qed nagħmlu procurement fil-ħin? X’inhuma l-akbar diffikultajiet li qed iwasslu għal long waiting times where commonly experienced even for those trying to obtain ... U din hija xi ħaġa li qed tinħass ukoll fil-privat. X’qed iwassal għal dan? Għax m’għandniex dak li kont qed tgħid inti dwar ħinijiet tajbin? Għax m’hawnx biżżejjed professjonisti? Flus? X’inhi d-diffikultà? Imbagħad wara d-djanjosi qed ngħidu li interviewees where reported that they were given – hawnhekk toħroġ ċara għax għandek 91% - no information, that they were not guided towards any services or given any support, and further they were left adrift and in the dark. X’iridu n-nies? X’qed jgħidulkom li għandhom bżonn? Għalfejn qed jgħidu li m’għandhomx informazzjoni? Iridu karta? Iridu li jgħidulhom il-pass li jmiss huwa dan? Wara li stabbilixxejna x’għandek, issa trid tmur tagħmel hekk, hekk u hekk? M’hemmx guidelines? Xi ħriġna minn dan?  

IĊ-CHAIRPERSON: Insejjaħ lil Dr Burmingham. 

DR ELAINE BURMINGHAM: Ħalli naqbad żewġ punti żgħar milli staqsejt. Għidtilna fuq dissatisfaction u x’inhu jwassal għal dan id-delay. Ġieni f’moħħi każ ta’ omm li għandha żewġt itfal bl-awtiżmu. Din spjegatli li t-traits tal-ADHD bdiet tarahom minn mindu wieħed mit-tfal kellu tliet snin. Imma għand min ħadet lit-tifel bdew jgħidulha li t-tifel autistic u mhux ADHD għandu. Qishom bdew dejjem jipprokrastinaw għax għadu żgħir u allura ma setgħux jagħmlu djanjosi. X’ġara? Dan it-tifel eventwalment ġie diagnosed bl-ADHD meta kellu sitt snin u minħabba li s-sintomi tiegħu ma ġewx trattati - għax din il-mara ma setgħatx taċċedi għas-servizzi għax it-tifel ma kellux djanjosi – minn qabel ġie mkeċċi mill-iskola! U ta’ sitt snin qiegħed ġo resource centre. Jiġifieri hemm ir-riperkussjonijiet ukoll għal meta jkun hemm dawn it-tip ta’ delays. Din l-omm tibki u tistaqsini għalfejn it-tifel tagħha ma ngħatax djanjosi meta bdiet tgħidilhom li hemm xi ħaġa ħażina! Kieku d-djanjosi saret meta ndunat, kieku llum it-tifel tagħha mhux qiegħed ġo resource centre. 

Rigward li ma kienx hemm informazzjoni, kellna ġenituri li bdejt nistaqsihom jekk ġiliex aċċessaw servizz ta’ speech therapy jew ta’ occupational therapy u r-risposta li ngħatajt kienet li dawn lanqas biss kienu jafu li jistgħu jibbenefikaw minn dawn is-servizzi! Għalfejn occupational therapy jekk it-tifla tiegħi timxi normali!? Qisu ma kellhomx idea ta’ kif jistgħu jibbenefikaw minnhom dawn is-servizzi. Ma kellhomx idea li pereżempju, bl-occupational therapy tista’ tgħin lit-tifel jew lit-tifla tiegħek jikkonċentraw iktar fil-klassi. Pereżempju, meta inti kellek tifel b’awtiżmu li ħareġ li għandu l-ADHD ukoll l-omm kellha iktar idea fejn għandha tfittex l-għajnuna u lil min għandha tistaqsi. Meta kien hemm omm li hija LSE kellha idea lil min setgħet tmur tistaqsi. Imma min ma kellu bażi ta’ xejn u kellu biss djanjosi f’idejh, ma kienx jaf x’għandu jagħmel.

ONOR. DAVID AGIUS: Hawnhekk qed ngħidu 91%, jiġifieri mhux waħda jew tnejn! 

DR ELAINE BURMINGHAM: Qed insemmi każijiet partikolari, fejn anke staqsewna għaliex l-iskola, li jafu li t-tifla għandha l-ADHD, ma ggwidathomx fejn jistgħu jmorru għall-għajnuna? L-omm stenniet li se jkun hemm ċerta gwida u għajnuna mill-iskola, xi ħaġa li ma sabithiex. 

IS-SINJURA MARIA GIULIA BORG: Immaġina Allaħares qatt jien immur għand it-tabib u jgħidli li għandi l-kanċer imma mbagħad ma jgħidlix what’s the way forward! Bħalissa d-djanjosi qed tkun biss djanjosi, jgħidulek li t-tifel jew inti stess għandek l-ADHD jew autistic imma mbagħad ma jgħidulekx x’inhi l-way forward. Forsi qed ikun hemm nuqqas ta’ informazzjoni dwar kif din se timpatta fuq ħajti. They are very much left in the dark. They can lead a normal life if assisted imma lanqas dik ma jkunu jafu. U allura tista’ timmaġina l-biża’ u l-konfużjoni li dawn il-ġenituri jew nies qed isibu ruħhom fiha mingħajr din it-tip ta’ informazzjoni.

IL-PROFESSUR ANDREW AZZOPARDI: L-Onor. Agius qed jistaqsi l-għala qed jiġri hekk.

ONOR. DAVID AGIUS: Jekk għandek il-kanċer it-tabib stess se jgħidlek x’għandek tagħmel. Allura jekk tabib jew xi ħaddieħor, hu min hu, ħareġ b’din id-djanjosi, mhux awtomatika li għandu jgħidlu x’inhu l-pass li jmiss?  

IL-PROFESSUR ANDREW AZZOPARDI: Jien naħseb li din hija mistoqsija tajba ħafna u għandi tweġiba ipotetika ġejja minn ħafna snin li ilni f’dan il-qasam. Jien naħseb li għadna f’sistema ta’ touch and go u għadna f’sitwazzjoni ta’ trial and error. I hate to say this imma hekk naħseb. Allura jkollok il-professjonisti li jżommu pass lura għax mhumiex ċerti li dak li se jgħidulek se jaħdem. Milux kont qed nitkellem ma’ persuna li xi ħadd jiġi minnha għandu kundizzjoni ta’ saħħa mentali serja ħafna. Din il-persuna kellha misdiagnosis, tawha l-mediċina u għamlet snin twal tinstabat and they had to undo everything and start again. U dan għax ma kienx hemm biżżejjed diskussjoni, eċċ. 

Aħna dejjem ngħidu li l-moħħ ma tantx nafu ħafna fuqu kif jaħdem. Nhar is-Sibt min irid fuq il-programm tiegħi se nkunu qed niddiskutu proprju dan is-suġġett. U allura kif inti għandek moħħ li aħna ma nafux kif jaħdem eżatt, ma nafux il-potenzjal tiegħu, u mbagħad niġi għandek u ngħidlek kif se tindirizza din is-sitwazzjoni!? Kif nista’ ngħidlek hekk meta nafu li għadna ma nafux kif jaħdem eżatt il-moħħ? Waħda mis-soluzzjonijiet ta’ dan huwa li aħna ninġabru n-nies kollha involuti u jkollna approach sistemiku. Dan għadu ‘l bogħod. Psikologu forsi mhux se jkun kapaċi jgħidlek l-għaxar affarijiet li għandha tagħmel il-familja. Imma jekk il-psikologu jkun ma’ social worker, ma’ psikjatra, ma’ occupational therapist ... Allura naħseb li waħda mit-tweġibiet għal dik hija għaliex mhux nagħmlu dik il-qabża. Għalhekk is-servizzi tal-Istat huma tant importanti għax jista’ jkollhom approach sistemiku. Jekk aħna mmorru fil-privat għall-assessment, imbagħad għall-OT għand dak u għall-balet għand l-oħra u ħadd ma jaf x’inhu jagħmel. Però jekk aħna qed nagħmluhom flimkien tagħmel differenza kbira.  

Rigward l-informazzjoni let us not underestimate it, u jissemma fir-riċerka the big shock that the family finds itself in. Dak huwa kbir. Aħna kollha kemm aħna b’xi mod jew ieħor kellna xi xokk f’ħajjitna. Dak il-ħin ma tibdix tara u tifhem x’inhu jiġri. Tkun qisek ġoċ- ċpar u tara biss sal-ponta ta’ imnieħrek. Allura you are at the mercy of a lot of things u fuq kemm għandek riżorsi. Pereżempju, niftakar xi ħadd b’diżabilità serja ħafna li ġie fuqi u saqsini x’għandu jagħmel. Għidtlu ma nafx imma tajtu l-parir li he should pace himself fejn jidħlu riżorsi u fondi. Għidtlu l-ewwel ħaġa li se tagħmel bħala ġenitur hu li you start shopping around u tixtri kull servizz li tara u f’daqqa waħda tispiċċa bla flus! Allura hemmhekk għandna bżonn iktar xogħol. Hemm sistemi ta’ mentoring, hemm iktar komunikazzjoni u aktar exchange tal-informazzjoni. Hemm affarijiet. Ir-raġuni għalfejn qed iħossuhom hekk naħseb li mhux għax is-servizzi ma jeżistux u lanqas għax is-servizzi mhumiex tajbin. Jista’ jkun ukoll imma ma naħsibx li dik hija l-problema l-kbira. L-ikbar problema hi li m’hemmx biżżejjed koordinament. Din saret daqsxejn clichè sfortunatament imma hekk hu. M’hemmx koordinament. 

Is-CDAU jibqa’ wieħed mill-ikbar invenzjonijiet li sar fil-qasam tal-assessments. Dan kien beda numru ta’ snin ilu u huwa servizz importanti ħafna. Però naħseb li hemmhekk għandek dinamika tal-imberkin professjonisti. Dan iddaħħal fis-sistema tas-saħħa imma mhuwiex postu hemm. Is-sistema tas-saħħa għandha tkun a supra service. Pereżempju, dan jista’ jiġi amministrat mill-FSWS. Bir-rispett kollu lejn it-tobba u l-professjonisti tas-saħħa, dawn dejjem ikollhom the upper hand u allura jikkundizzjonaw ħafna l-mekkaniżmu tiegħu. Is-CDAU nqabdu f’sitwazzjoni oħra, li jien qed nirriferik biex tmur għand il-fiżjoterapista, immur infittex u l-fiżjoterapisti jgħidulek li għandhom waiting list ta’ tlieta jew erba’ xhur. Jien smajt b’numri li lanqas se nirrepetihom għax irrid nivverifikahom l-ewwel fuq il-waiting lists fil-qasam tal-assessjar psikoloġiku fl-Edukazzjoni! Bqajt imbellaħ. Mhux se nirrepetihom għax they are too big. Jiġifieri hemmhekk qed nitkellmu fuq waiting list ta’ sentejn u anke tlieta! Ma naħsibx li l-kunċett tas-CDAU mhuwiex tajjeb. Dejjem hemm fejn isir titjib, imma s-CDAU jrid jinqala’ mis-Saħħa u jitqiegħed għalih, bħala entità jew aġenzija jew inkella taħt l-FSWS, li kważi kważi ikun aħjar. U mbagħad jitimgħuh is-setturi differenti. 

ONOR. DAVID AGIUS: Naqbel miegħek. Proset.

IĊ-CHAIRPERSON: Bħala membru naħseb li qed nitkellmu fuq żewġ kundizzjonijiet li huma spectrum. Meta inti għandek spectrum, huwa diffiċli għax m’għandekx ritratt ta’ xi ħaġa għal kulħadd. Nafu li r-Ritalin ma jaħdimx fuq kulħadd. Allura din tat-touch and go nsibuha f’ħafna servizzi u f’ħafna djanjosi li jsiru. Jien għaddejt minnha meta sabu li kelli l-Chron’s. Jiġifieri hija part and parcel tal-kundizzjonijiet li sfortunatament huma wesgħin ħafna meta jiġu għad-djanjosi tagħhom. Sfortunatament irridu naħdmu fuq dawn it-tip ta’ djanjosi għax qegħdin fuq id-Diagnostics Statistics Module, kif qalet is-Sinjura Maria Borg. Forsi wieħed irid jara jridx jirrevedihomx u jagħmilhomx iktar speċifiċi.

Rigward l-evalwazzjoni, dan huwa punt għal qalbi ħafna. Għaliex l-evalwazzjoni? Naħseb li fir-riċerka nistgħu naqbdu l-barri minn qrunu. Aħna popolazzjoni żgħira u allura nistgħu naqbdu strumenti li qegħdin jintużaw barra minn Malta u naddattawhom b’norm samples li huma għalina. Xejn mhu qiegħed iwaqqafna biex nagħmluha din. Forsi trid ftit żmien u trid il-flus biex issir, però ma naħsibx li hija xi ħaġa impossibbli li aħna jkollna strument addattat li ma jkunx qed jiffoka fuq normi li huma tas-subien biss, taking bħala feedback dak kollu li ħareġ mill-istudju tagħkom. Jiġifieri naħseb li iktar milli nkomplu nħambqu bħala riċerka biex naraw għalxiex, ejjew nużaw il-fondi tar-riċerka biex nagħmlu strument li jkun jista’ jintuża bil-għaqal biex ngħinu lill-komunità tagħna. 

Iktar rimarki? L-Onor. David Agius.

ONOR. DAVID AGIUS: Mill-esperjenza tagħkom ta’ dan l-istudju li għamiltu, xi tħossu li għandu jkun il-pass li jmiss li kieku kellkom tagħmluha intom minflokna?  X’tissuġġerulna li għandna nagħmlu bħala Kumitat? Ovvjament aħna għandna l-ideat tagħna wkoll imma rridu nisimgħu lilkom.

IL-PROFESSUR ANDREW AZZOPARDI: Jien naħseb li rridu naqbdu r-rakkomandazzjonijiet, nispezzettawhom u nagħtuhom direzzjoni. Nagħmlu deliverables marbutin mar-rakkomandazzjonijiet u niddiskutuhom mal-ministeri differenti. Jien kieku naqbad ir-rakkomandazzjonijiet, nagħtihom ftit iktar laħam biex nagħtuhom id-direzzjoni li għandhom bżonn jieħdu. Ma nafx intom għandkomx sistema fejn il-ministri differenti jew ir-rappreżentanti tagħhom ipoġġu madwar mejda u naraw ftit fejn nistgħu nikkonnettjaw ma’ xulxin. Jista’ jkun hemm postijiet fejn hemm iktar riżorsi li nistgħu nużaw f’postijiet oħra. Jien kieku hekk nagħmel. Nikkonkretizza ftit iktar.

IĊ-CHAIRPERSON: Qabel nagħlaq din id-diskussjoni nixtieq ninforma lill-Membri tal-Kumitat li għandna invit min-naħa tal-Kumitat Permanenti dwar l-Affarijiet Barranin u Ewropej sabiex nattendu working group fuq id-diskriminazzjoni kontra n-nisa u l-bniet. Din il-laqgħa se ssir fis-6 ta’ Lujlu mid-9.00 a.m. sal-11.00 a.m. Min-naħa tiegħi se nattendi imma l-istedina hija miftuħa għall-Kumitat kollu. Nirringrazzjakom.

Fis-6.03 p.m. il‑Kumitat aġġorna għal data li kellha tiġi kkomunikata aktar tard.

